[image: image1.png]



[image: image3.png]Biapga Ha Penry6smika CeBepna MakeoHuja




[image: image3.png]


	   [image: image4.png]



Република Северна Македонија

Бр. ____________________  

___________________година


	Предлагач:


	МИНИСТЕРСТВО ЗА ОБРАЗОВАНИЕ И НАУКА



ДО ГЕНЕРАЛНИОТ СЕКРЕТАР

НА ВЛАДАТА НА РЕПУБЛИКА СЕВЕРНА МАКЕДОНИЈА

	Име на материјалот:
	Предлог-Закон за образование на возрасните

	ЕПП бр. ____________________   

	Усогласеност со Годишната програма на Владата:

	Материјалот не е предвиден согласно Годишната програма на Владата

	Усогласеност со член 68 од Деловникот за работа на Владата: 

	ДА
	ДЕЛУМНО       
	НЕ

	Карактер на материјалот: 

	слободен пристап

	ограничена употреба

	класифицирани информации 

(државна тајна, строго доверливо, доверливо, интерно)

	Итност на материјалот:

	ДА

	Прилози:

	· Образец за проценка на фискалните импликации
·  Изјава за усогласеност на прописот со законодавството на Европската Унија
· Кореспондентна табела 
· Мислења од -------------------

	Дата на доставување на материјалот:
	ПОТПИС:

	_____ / ноември/ 2019 година

Скопје 
	Mинистер,

Dr. Arbër Ademi


	ИНСТИТУЦИЈА:

	МИНИСТЕРСТВО ЗА ОБРАЗОВАНИЕ И НАУКА


М Е М О Р А Н Д У М

	НАСЛОВ: (како што е во придружното писмо)

	Предлог- Закон за образование на возрасните


                        ПОТПИС: 


        Dr. Arbër Ademi

                                            Министер за образование и наука

Скопје, ноември 2019 година

	1.Осврт по материјалот: 

	Предлог- Закон за образование на возрасните

	2. Разгледани можни решенија (за-против аргументи):  

	

	3. Резултати од извршените консултации со ресорните министерства, другите органи на државната управа и организации: 

	

	4. Дали материјалот содржи елементи на државна помош:

	ДА
	НЕ

	Дали е донесена одлука на Комисијата за заштита на конкуренцијата за компатибилноста на државната помош:

	ДА
	НЕ

	5. Изјава за усогласеност на прописот  со законодавството на Европската Унија  (во прилог)

	ДА
	НЕ

	6. Усогласеност со преземените обврски од ратификуваните меѓународни договори:

	

	 7. Решение кое се препорачува (со образложение): 

	Владата да го разгледа и усвои Предлог-Законот за образование на возрасните

	8. Фискални импликации на материјалите што се предлагаат: 

	нема

	9. Очекувани влијанија: 

	

	10.Оценка на Секретаријатот за законодавство по материјалот: 

	ДА
	НЕ

	11.Оценка на Министерството за информатичко општество и администрација по материјалот:

	ДА
	НЕ

	12. Клучни информации за информирање на јавноста: 

	


ОБРАЗЕЦ ЗА ПРОЦЕНКА НА ФИСКАЛНИТЕ ИМПЛИКАЦИИ

НА ПРЕДЛОГ ПРОПИСИТЕ И ОПШТИТЕ АКТИ ДОСТАВЕНИ ДО ВЛАДАТА НА РЕПУБЛИКА СЕВЕРНА МАКЕДОНИЈА ЗА НИВНО УСВОЈУВАЊЕ

	1. Назив на предлогот:
	2. Министерство / орган на државна управа :

	Предлог- Закон за образование на возрасните
	Министерство за образование и наука

	3. Цел на предлогот:
	4. Вид на предлог:

	усвојување
	Предлог Закон

	5. Контакт лице и звање: 
	6. Контакт тел./факс или е-пошта:

	Линдита Ќазими
Директор на ЈУ Центар за образование на возрасните-Скопје
	

	7. Активност: 

	

	8. Вид на барање:

	(  ) Регулатива во врска со ЕУ


	(  ) Нова програма
	(  ) Прераспределба (на средства) помеѓу две програми

	(  ) Друга нова регулатива


	(  ) Зголемување / намалување на постоечка програма
	(  ) Спојување на две или повеќе програми

	9. Цел на барањето / предложената активност:

	         Се препорачува Владата на Република Северна Македонија да го разгледа и усвои Предлог-Законот за образование на возрасните

	10. Врска со владината програма:

	

	11. Фискални импликации:
	(илјади денари)

	
	Тековна год.
	Втора год.
	Трета год.
	Четврта год.

	A. Вкупни трошоци за предлогот 

Плати 

Стоки и услуги

Капитал

Трансфери

Вкупно
	2019
	2020
	2021
	2022

	B. 
	0
	0
	0
	0

	C. Одобрени средства за предлогот

Плати 

Стоки и услуги

Капитал

Трансфери

Вкупно
	0
	0
	0
	0

	D. Промена (разлика) од одобрените средства (B-A)

Плати 

Стоки и услуги

Капитал

Трансфери

Вкупно


	0
	0
	0
	0

	E. Расположливи средства од прелевање  (од други активности или програми во органот)

Плати 

Стоки и услуги

Капитал

Трансфери

Вкупно
	0
	0
	0
	0

	F. Нето импликации на средствата на органот (C-D)

Плати 

Стоки и услуги

Капитал

Трансфери

Вкупно
	0
	0
	0
	0

	G. Зголемување / намалување на приходите
	0
	0
	0
	0

	H. Дополнителни извори на финансирање или споделување на трошоците

Извор: _______________________________________
	0
	0
	0
	0

	12. Нето зголемување /намалување на бројот на вработени во врска со предлогот:
	0
	0
	0
	0

	13. Какви гаранции, заеми или други вистински или можни обврски ќе произлезат за Владата (а кои не се наведени во точка 11 A до 11 G) 
	

	14. Ако ова претставува барање за дополнителни средства во тековната фискална година или надвор од нормалниот циклус на подготвување на буџетот, да се даде образложение
	

	15. Дата на завршување на проценката 
	

	16. Дата на поднесување на анализата до Министерството за финансии за добивање мислење
	

	17. Дата на добивање на одговор од Министерството за финансии
	

	18. Измени побарани од Министерството за финансии
	

	19. Одговор на министерството-предлагач:
	

	20. Одговор од Министерството за финансии:
	

	21. Дали мислењето на Министерството за финансии е дадено во прилог
	

	22. Одобрено / Дата:

	___________________________

Потпис на државен секретар

Енвер Хусејин
	____/ноември/
2019
Ден / месец / год.
	_______________________

Потпис на министерот

Dr. Arbër Ademi
	____  /ноември/2019
Ден/ месец/год.


ПРЕДЛОГ-ЗАКОН  

за образование на возрасните
Скопје, ноември 2019 година

ВОВЕД

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ
Во јануари 2008 година Собранието на Република Македонија го донесе Законот за образование на возрасните. Со овој закон образованието на возрасните се дефинира како дел од единствениот систем на образованието на Република Северна Македонија. Ова е прв документ од ваков вид кој го регулира системот за образование на возрасните со што се пополни празнината во делот на неформалното образование која што постоеше во образованиот систем во Република Македонија. Претходно образованието на возрасните беше регулирано преку законските акти кои се однесуваа на формалното образование. Значајна новина во овој Закон е што за прв пат се третира и неформалното образование и учење како значаен дел од севкупното образование на личноста.

Имајќи предвид дека се поминати повеќе од 10 години од донесувањето на Законот за образование на возрасните, се јави потреба да се донесе нов закон за образование на возрасните. Предложените измени во новиот закон се однесуваат пред сѐ на валидацијата на неформалното и информалното учење, но и унапредување на процесот на верификација на посебните програми за образование на возрасните, како и на улогата, целите и задачите на Центарот за образование на возрасните. Покрај тоа, со донесување на Националната рамка на квалификации, се јави потреба за усогласување на Законот за образование на возрасните со Законот за НРК.

II. ЦЕЛИ, НАЧЕЛА И ОСНОВНИ РЕШЕНИЈА
  Министерството за образование и наука во соработка со Центарот за образование на возрасните, при подготовките за утврдување на приоритети во образованието на возрасните, ги разгледуваше сите активности - реализирани и тековни. Во предвид се земени постигнатите резултати преку проектите финансирани од Европската унија, како и проектите кои се реализираат со поддршка на Швајцарија и Германија.

Еден од поважните приоритети за следниот период, коj ќе биде во наш фокус, а воедно и заеднички интерес e воспоставувањето на систем за валидација на неформалното и информалното учење. Системот за валидација на неформалното и информалното учење ќе овозможи стекнување на квалификации на лицата без или со низок степен на квалификации, а преку тоа би се очекувало нивна поголема вклученост во пазарот на труд, со крајна цел намалување на стапката на невработеност во земјата. 
Од друга страна, според препораката на Советот на Европска Унија за валидацијата на неформалното и информалното учење, од 20 декември 2012 година, земјите членки и останатите земји учеснички до 2018 година е потребно да воспостават мерки за валидација, со што ќе им се овозможи на поединците да се стекнат со квалификации или делови од квалификации врз основа на валидирано знаење, вештини и компетенции. Како земја кандидат за членство во ЕУ, државата ги следи препораките на Советот на ЕУ.
Покрај тоа, искуството од изминатите десетина години покажа дека е потребно унапредување на системот на верификација на посебните програми за образование на возрасните (програми за неформално образование). Со новиот закон ќе се унапреди квалитетот на неформалното образование на возрасните, а на Центарот за образование на возрасните ќе му се овозможи да изготвува посебни програми за образование на возрасните.

Новиот закон за образование на возрасните воедно е усогласен и со Законот за националната рамка на квалификации.
 III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА
Овој закон предизвикува фискални импликации.
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ
         Овој закон не предизвикува материјални обврски за одделни субјекти.

         Средствата се обезбедуваат од Буџетот на Република Северна Македонија.
V.  ПРЕГЛЕД НА ЗАКОНИ КОИ ТРЕБА ДА СЕ ИЗМЕНАТ СО ДОНЕСУВАЊЕТО НА ЗАКОНОТ И ПРОПИСИ ШТО ТРЕБА ДА СЕ ДОНЕСАТ ЗА СПРОВЕДУВАЊЕ НА ЗАКОНОТ 

Од донесувањето на предложениот закон не произлегуваат обврски за измена на друг закон.

Од Предлог-законот  произлегува обврска за донесување на општи акти.
ПРЕДЛОГ НА ЗАКОН ЗА ОБРАЗОВАНИЕ НА ВОЗРАСНИТЕ
I. ОПШТИ ОДРЕДБИ
Член 1
Со овој закон се уредуваат организирањето, структурата, финансирањето и управувањето на системот на образование на возрасните.
Образованието на возрасните е дел од единствениот систем на образованието на Република Северна Македонија.
Дефиниции
Член 2
Одделни поими употребени во овој закон го имаат следново значење:
1. Образование на возрасните е дел од системот на образованието кој обезбедува образование, усовршување, оспособување и учење за возрасните лица; 
2. Понудувачи на услуги за образование на возрасните се: 
а) установа за образование на возрасните: училиште, високообразовна установа, како и специјализирани установи за образование на возрасните и 
б) институција за образование на возрасните: правно или физичко лице кое има регистрирано дејност за образование на возрасните; 
2. Понудувачи на услуги за валидација се:
а) установа за образование: училиште, високообразовна установа, односно специјализирана установа за образование, која има акредитација за валидација и
б) институција за образование на возрасните: правно или физичко лице кое има акредитација за валидација;
3. Работодавачи се трговско друштво, установа, или занаетчија кај кои се изведува практична обука за образование на возрасните според тековните услови на нивната активност, при што оваа обука не претставува нивна претежна дејност; 
4. Социјални партнери се здруженија (мнозинскиот синдикат и коморите) кои ги претставуваат интересите на работниците и на работодавачите кои во соработка со органите на државната управа и единиците на локалната самоуправа го реализираат системот на образованието на возрасните; 
5. Стандард на занимање е определување на видот на занимањето, нивото и барањата на работата и потребните компетенции, знаења и вештини; 
6. Квалификација е формален резултат од процесот на оценување и потврдување кој е стекнат кога установа/институција за образование на возрасните потврдува дека поединецот ги има постигнато резултатите од учење согласно утврдени стандарди.
7.Стандард на квалификација [K1] [K2]   е стандардизиран опис на квалификацијата и означува клучен дел од содржината и структурата на одредена квалификација и ги вклучува сите информации потребни за нивото, бројот на кредити и секторот на квалификациите и податоци потребни за осигурување на квалитетот на стандардот на квалификацијата.
8. Вештини е способност за примена на знаењето, извршување на задачите и решавање на проблеми. Вештините се опишани како когнитивни (вклучување на употреба на логичко, креативно и интуитивно мислење) и практични (мануелна работа и употреба на методи, инструменти, алати и материјали);
9. Знаење и разбирање е збир на стекнати и систематизирани информации, односно збир на теоретски и фактички информации;
10. Компетенции се збир на стекнатото знаење и вештини, односно докажана способност за користење на знаењето и вештините во ситуации на учење или на работа;
11. Оценување е процес на вреднување на знаењето, вештините и компетенциите според претходно дефинирани критериуми и резултати на учење, кое вклучува различни форми и методи на проверка;
12. Кредит систем е систем за акумулирање и трансфер на кредити врз основа на транспарентноста на резултатите од учењето и процесите на учење;
13. Кредит е квантитативна мерка за изразување на обемот на учењето врз основа на обемот на работа што им е потребен на учесниците со цел да ги постигнат очекуваните резултати од процесот на учење на дадено ниво;
14. Кредит трансфер е процес преку кој на резултатите од учење постигнати во еден систем или институција може да им се одреди вредност во друг систем или институција;
15. Национална рамка на квалификации (НРК) е инструмент за воспоставување на систем на квалификации стекнати во одредена земја, со кој се дава основа за стекнување на квалификации, проодност и квалитет на квалификациите;
16. Резултати од учење се изјави за тоа што знае, што разбира и што може да прави учесникот, како резултат на формалниот, неформалниот или информалниот процес на учење. Резултатите од учење се дефинираат во смисла на знаења, вештини и компетенции (самостојност и одговорност);
17. Валидација на неформално и информално учење е процес од идентификување, документирање, оценување  и сертификација  на стекнати знаења, вештини и компетенции во неформалното и информалното учење, согласно дефинирани критериуми, а во согласност со стандардот за квалификација;
18. Модул означува независна единица на учење која претставува заокружена целина или дел од квалификација; 
19. Јавно признати програми за образование на возрасните се програми за формално образование кои ги донесува или одобрува надлежниот државен орган; 
20. Посебни програми се програми за неформално образование  за стекнување на знаења, вештини и компетенции, а кои  не се дел од формалното образование.; 
21. Диплома, свидетелство и уверение се јавни исправи со кои се потврдува завршувањето на одредена јавно призната  програма за образование на возрасните; 
22. Сертификат е исправа со која се потврдуваат стекнати знаења, вештини и компетенции од одредена област.
23. Учесник е лице кое се вклучува во образовните програми за возрасните и претходно ги исполнил условите во поглед на претходното задолжително образование, односно лице кое се вклучува во процесот за стекнување  на знаења, вештини и компетенции  преку валидација, а нема статус на ученик. 
24. Доживотно учење се активности на формално, неформално и информално учење во текот на целиот живот со цел за подобрување на знаењето, вештините и компетенциите за лични професионални и општествени потреби;
Видови на образование на возрасните
Член 3
Образованието за возрасни опфаќа формално, неформално и информално учење:
1. Формално образование на возрасните означува дејност која се изведува согласно законите кои ја регулираат дејноста основно, средно и високо образование, доколку со овој закон поинаку не е уредено. 
Формалното образование на возрасните е институционализирано образование кое се спроведува во државни и приватни установи и институции како редовно и вонредно образование, според соодветни наставни планови и програми. 
Формалното образование на возрасните опфаќа:
- основно образование на возрасни, 
- средно образование за возрасни, стручно оспособување, стручно образование за занимање, техничко образование и постсредно образование за возрасни, како и преквалификација и доквалификација и 
- високо образование на возрасни. 
Формално образование на возрасните се спроведува во согласност со законите кои ја уредуваат оваа дејност, доколку со овој закон поинаку не е уредено и 
2. Неформално образование на возрасните означува организирани процеси на учење насочени за оспособување на возрасните за работа, за различни социјални активности или личен развој. 
3. Информално учење на возрасните означува активности во кои возрасните ги прифаќаат ставовите и позитивните вредности, вештините и знаењата од секојдневните искуства и други влијанија од својата околина.
Цели и задачи на образованието на возрасните
Член 4
Цел на образованието на возрасните е да се обезбеди можност за стекнување на соодветно образовно ниво за секого и за сите возрасни групи и да овозможи истите да стекнат знаења, вештини и ставови кои ќе бидат во согласност со барањата на општеството и пазарот на трудот.
Задачи на образованието на возрасните се: 
- завршување на најмалку задолжително образование, 
- оспособување за вработување на возрасните кои не завршиле образование за прво ниво на стручни квалификации, 
- преквалификација и доквалификација, оспособување и обука на вработени и невработени возрасни лица, 
- овозможување образование и стекнување знаеања и вештини кои одговараат на личните способности и возраста на поединците и 
- стекнување со основни вештини и компетенции со кои се обезбедуваат основи за доживотно учење. 

Понудувачи на услуги за образование на возрасните
Член 5
Образованието за возрасните, согласно овој закон, можат да го вршат јавните и приватните установи за образование на возрасните, институциите за образование на возрасните, центрите за усовршување, работодавачите и социјалните партнери, здруженијата или индивидуалните обучувачи кои ги исполнуваат условите пропишани со овој закон.
II. НАДЛЕЖНОСТИ ЗА ОБРАЗОВАНИЕ НА ВОЗРАСНИТЕ
Надлежности за образованието на возрасните
Член 6
Надлежни за образование на возрасните се министерството надлежно за образование (во натамошниот текст: министерството), министерството надлежно за труд, Советот за образование на возрасните, единиците на локалната самоуправа и социјалните партнери.
Надлежности на министерството во областа на образованието на возрасните
Член 7
Министерството има надлежност да: 
- донесе стратегија за образование на возрасните и годишни акциони планови за нејзина реализација, врз основа на предлози од Советот за образование на возрасните, 
           - дава мислење до Владата на Република Северна Македонија за престанокот со работа на установите за образование на возрасните, на начин утврден со закон, 
- врши акредитација на установите и институциите за образование на возрасните, на начин утврден со закон, 
-врши акредитација на понудувачи на услуги за валидација,
- води регистар на акредитирани установи и институции за образование на возрасните,
-води регистар на акредитирани понудувачи на валидација, 

- донесува посебни програми за образование на возрасните, кои ги предлага Центарот за образование на возрасните (во натамошниот текст: Центарот), 
- донесува наставен план и програми за основното, гимназиското и стручното образование на возрасните по предлог на Центарот, 
- обезбеди средства од Буџетот на Република Северна Македонија за финансирање на образованието на возрасните  и за валидација, врз основа на утврдените потреби на државата, 
- обезбеди средства за истражување и развој за потребите на образованието на возрасните и за валидација, во согласност со државните и потребите на Европската унија и 
- врши други работи согласно со закон. 

Надлежности на министерството надлежно за работите за трудот во областа на образованието на возрасните
Член 8
Министерството надлежно за труд има надлежност да: 
- учествува во спроведувањето на државната политика во областа на образованието на возрасните, согласно со овој закон, 
- ги согледува потребите за преквалификација и доквалификација на кадарот преку анализа на пазарот на трудот и да доставува мислење до Советот, 
- учествува во донесување на стручните квалификации, 
- донесува стандарди на занимања,
- ја утврдува Листата на стандарди на занимања и
- учествува во организирањето на професионалното ориентирање на учесниците. 
Совет за образование на возрасните
Член 9
Владата на Република Северна Македонија со одлука основа Совет за образование на возрасните (во натамошниот текст: Советот), како советодавно тело кое предлага стратешки прашања кои се однесуваат на политиката на развој на образованието на возрасните.
Советот е составен од 13 члена од кои претседател и 12 члена, и тоа: два члена од редот на експертите за образование на возрасните, по еден член од министерството, Бирото за развој на образованието, Центарот за стручно образование и обука, министерството надлежно за финансии, мнозинскиот синдикат, Заедницата на единиците на локалната самоуправа, Агенцијата за вработување на Република Северна Македонија и Агенцијата за поддршка на претприемништво на Република Северна Македонија, како и по еден член од Стопанската комора на Македонија, Сојузот на коморите на Македонија и Комората на занаетчиите на Македонија (во натамошниот текст: коморите).
При именувањето на членовите на Советот се применува начелото на соодветна и правична застапеност на заедниците во Република Северна Македонија, имајќи ги предвид јазиците на кои се изведува наставата во установите за образование, без да се нарушат критериумите пропишани со овој закон.
Во работата на Советот учествува и директорот на Центарот, без право на глас во одлучувањето.
Советот избира претседател од редот на своите членови. Мандатот на членовите на Советот трае четири години.
Советот ја уредува својата работа со деловник. За својата работа Советот изготвува годишен план и годишен извештај и го доставува до Владата на Република Северна Македонија и до министерството до крајот на февруари наредната година.
Стручно-административните работи за Советот ги врши Центарот за образование на возрасните.
Надлежности на Советот
Член 10
Надлежностите на Советот се да: 
- предлага стратегија за развој на образованието на возрасните во контекст на доживотното учење до Министерството, 
- предлага годишни акциони планови за имплементација на Стратегијата за образование на возрасните, 
- ја следи реализацијата на годишните акциони планови за реализација на стратегијата за развој на образованието на возрасните, 
- му предлага на Министерството национални квалификации и стандарди на занимања, 
- предлага финансирање на програмите за образование на возрасните за кои се обезбедени средства во Буџетот на Република Северна Македонија,

- предлага  финансирање на валидација за одредени квалификации и
- во соработка со општините до Министерството доставува предлог за развој на мрежата на установите за образование на возрасните и за валидација. 
Надлежности на единиците на локалната самоуправа во областа на образованието на возрасните
Член 11
Советот на општината, односно на градот Скопје: 
- врши анализа на потребите на пазарот на трудот на локално ниво и ги искажува согледувањата за потребите до Центарот, установите за образование на возрасните и институциите за образование на возрасните, 
- може да основа установи за образование на возрасните, согласно со одредбите на овој закон, 
- може да основа општински, односно центар на градот Скопје за развој на човечките ресурси, 
- доставува предлози до Министерството и до Центарот за потребите за развој на програмите за образование на возрасните, 
- донесува програми за образование на возрасните кои се финансираат од средствата на локалната самоуправа и ги доставува на верификација до Центарот,

- обезбедува средства за установите за образование на возрасните на кои им е основач ,
- доставува предлози за уписната политика во образованието на возрасните до Министерството и

- води општински регистар за установи и институции кои реализираат јавно признати програми. 
Социјалните партнери во областа на образование на возрасните
  
Член 12
Коморите ги вршат следниве работи:
- доставуваат предлози до Центарот за донесување на нови и иновирање на постоечките програми, 
- доставуваат предлози до Центарот за стручни квалификации за валидација,
- можат да основаат институции за образование на возрасните согласно со одредбите на овој закон и 
- изготвуваат посебни програми кои се финансираат од средствата на коморите и ги доставува на верификација до Центарот. 

Член 13
Мнозинскиот синдикат ги врши следниве работи: 
- доставува предлози за подобрување на условите за практичната обука на учесниците кај работодавачите,
- доставува предлози до Центарот за стручни квалификации за валидација,
- може да основа институции за образование на возрасните согласно со одредбите на овој закон и 
- изготвува посебни програми кои се финансираат од средствата на синдикатот и ги доставува на верификација до Центарот. 

III. ОРГАНИЗИРАЊЕ НА ПОНУДУВАЧИТЕ НА УСЛУГИ ЗА ОБРАЗОВАНИЕ НА ВОЗРАСНИТЕ
Права и обврски на понудувачите на услугите за образование на возрасните
Член 14
Понудувачите на услугите за образование на возрасните имаат право да:
- организираат и остваруваат образование на возрасните според одредбите на овој закон и 
- предлагаат измени и дополнувања на постоечките или да предлагаат нови програми. 
Понудувачите на услугите за образование на возрасните имаат обврска: 
- квалитетно да ја реализираат програмата за образование на возрасните, 
- да обезбедат безбедни работни услови во рамките на процесот на образованието на возрасните
- да ги исполнуваат обврските од договорите со учесници и 
- да доставуваат до Центарот годишни извештаи за наставните планови и програми кои ги реализираат, бројот на учесниците, ангажираниот кадар во наставата и друго. 
Склучување договори
Член 15
За време на следењето на програмата за образование на возрасните се склучува договор меѓу установата и институцијата за образование на возрасните и учесникот.
Во договорот од ставот 1 на овој член се уредуваат условите за следење на образованието на возрасните (место на образованието, времетраењето на образованието, надоместокот и слично).
Пред започнувањето на реализацијата на програмата за образование на возрасните договорот треба да биде потпишан.
Член 16
Содржината, формата и постапката на потпишувањето на договорот се утврдува од Центарот.
Програми за образование на возрасните
Член 17
Возрасните стекнуваат образование по програмите за основно, средно и високо образование прилагодени на потребите и можностите на возрасните (јавно признати  програми).
Возрасните можат да се образуваат и усовршуваат, специјализираат и да ги дополнуваат своите знаења и вештини согласно со програмите од ставот 1 на овој член во формалното образование, кои можат да се организираат кај образовните установи кои се верифицирани за овие програми.
Возрасните можат да се образуваат и усовршуваат, специјализираат и да ги дополнуваат своите знаења, вештини и компетенции согласно со посебни програми кои се организираат кај акредитирани образовни установи и институции.
Член 18
Посебните програми од членот 17 став 3 на овој закон се за стекнување на: 

-          стручни квалификации или дел од стручни квалификации (модули)  и
-          знаења, вештини и компетенции кои не се дел од стручна квалификација 
Програмите од ставот 1 на овој член се прилагодени на возраста, претходното стекнато образование, знаење, вештини и способности на возрасните.
Програмите од ставот 1 на овој член ги изготвува установата, односно институцијата за образование на возрасните, а ги верифицира Центарот, освен ако поинаку не е уредено со овој и со друг закон.
Центарот може да изготвува посебни програми за образование на возрасните.
Посебните програми од ставот 4 на овој член ги донесува министерот.
Центарот  на својата интернет страна објавува јавен конкурс за обезбедување на услуги во изготвување на програмите од ставот 4 на овој член, односно за осовременување на постојните програми и  ја следи работата на стручните тимови за изработка на програмите во однос на квалитетот и извршувањето на услугите согласно со утврдените рокови.
 
Член 19
Програмата за образование на возрасните содржи:
- назив на програмата, 
- резултати од учењето,
- услови за запишување, напредување и завршување на програмата, 
- траење на програмата и облиците за изведување, 
- кадровски, дидактички, просторни и други услови за изведување на програмата, 
- проверка на постигнатите резултати од учењето и
- критериуми за оценување. 
Член 20
Програмите за образование на возрасните можат да се изведувааат преку: редовна настава, консултативно-инструктивна настава, дописно-консултативна настава, отворена настава, теленастава, настава на далечина, мултимедиски и на друг соодветен начин.
Програмата која води кон стекнување стручна квалификација или дел од стручна квалификација треба да има модуларана структура и да биде изготвена врз основа на соодветен стандард на квалификација.
Програмата која не води кон стекнување стручна квалификација или дел од стручна квалификација може да има и модуларна структура. 
Член 21
Програмите ги реализираат наставници, професори, инструктори за практична настава и стручни соработници.
Кадарот од ставот 1 на овој член треба да стекне посебна подготовка за работа со возрасни, која се организира во Центарот, како и во соодветни установи и институции.
Кадарот од ставот 1 на овој член  има право и обврска на постојано стручно усовршување, како и усовршување за работа со возрасни.
Во програмата се наведува видот на кадарот кој може да ја реализира програмата.
Верификација на посебни програми за образование на возрасните
Член 22
Установата или институцијата за образование на возрасни која сака да реализира посебна програма потребно е до Центарот да достави барање за верифицирање на посебна програма со потребната документација во прилог.
За верификација на програми, установата или институцијата за образование на возрасни до Центарот треба да поднесе: 
- барање за верификација на посебна програма 
- документ за регистрирана дејност - образование на возрасни, 
- посебна програмата во три копии, изработена во согласност со членот 19 од овој закон и 
- потврда за уплатени средства. 
Образецот на барањето од ставот 1 на овој член и потребната документација за верификација на посебната програмата ги пропишува министерот надлежен за работите од областа на образованието.
Овластеното службено лице од Центарот кое ја води постапката за верификација на посебна програмата е должно во рок од три дена од денот на приемот на барањето за верифицикација на посебна програма , по службена должност да ја побара документацијата од ставот 2 алинеја 2 на овој член за која надлежниот јавен орган води службена евиденција.
Овластеното службено лице од надлежниот јавен орган од кој е побарана документацијата од ставот 2 алинеја 2 на овој член е должно да ја достави бараната документација во рок од три дена од денот на приемот на барањето.
Центарот е должен да одлучи во рок од 30 дена од денот на приемот на барањето од ставот 2 на овој член.
Трошоците за верификација на програмите паѓаат на товар на поднесувачот на барањето.
Висината на средствата за трошоците за верификација на програмите ја утврдува Управниот одбор на Центарот врз основа на обемот и сложеноста на програмата која се верифицира.
Член 23
Верификацијата на посебните програмите ја врши Центарот по претходно доставено мислење на Комисијата за верификација на посебни програми (во натамошниот текст: Комисијата за верификација), што ја формира директорот на Центарот.
Комисијата за верификација е составена од три члена еден член од Центарот и два члена стручни лица од областа на поднесената програма за верификација.
По исклучок од ставот (2) на овој член, комисијата за верификација  може да има  и повеќе членови  стручни лица од областа на поднесената програма за верификација.
Претседателот на Комисијата е членот од Центарот.
Центарот распишува јавен оглас за избор на стручни лица за членови на комисии за верификација на посебни програми и го објавува на својата интернет страница и од пријавените кандидати кои ги исполнуваат условите од јавниот оглас избира членови во Комисијата за верификација.
Комисијата за верификација својата работа ја уредува со деловник за работа.
На членовите на Комисијата за верификација им следи надоместок за работата чија висина ја утврдува Управниот одбор на Центарот врз основа на бројот на дадените мислења за програмите кои се верифицираат.
Начинот за верификација на посебните програмите подетално ја утврдува Управниот одбор на Центарот.
Против донесеното решение за верификација на посебните програмите, установата или институцијата има право на жалба во рок од 15 дена до Државната комисија за одлучување во управна постапка и постапка од работен однос од втор степен.
Акредитација на установи и институции за образование на возрасните
Член 24
Акредитација на установите и институциите за образование на возрасните врши Министерството.
Установа и институција за образование на возрасните може да реализира верификувани посебни програми, доколку има простор, опрема и кадар соодветен за реализација на тие програми, за што поднесува барање за акредитација на установата или институцијата преку Центарот до Министерството.
Стандардите за опремата, просторот и кадарот од ставот 2 на овој член ги утврдува министерот, на предлог на Центарот.
Барањето од ставот 2 на овој член се доставува преку Центарот до Министерството со следната документација:
- статут на установата или институцијата,
- доказ за регистрирана дејност - образование на возрасните, издаден од Централен регистар на Република Северна Македонија,
- елаборат на установата или институцијата,
- податоци за просторот, опремата, наставниот кадар, доказ за сопствеништво/изнајмување и структура на просторот, 
- решение за верифицирана програма од страна на Центарот и
- верифицираната програма за образование на возрасните. 
Образецот на барањето од ставот 2 на овој член и потребната документација за акредитација на установите и институциите за образование на возрасните ги пропишува министерот надлежен за работите од областа на образованието во согласност со министерот за информатичко општество и администрација.
Овластеното службено лице од Центарот кое ја води постапката за акредитација на установите и институциите за образование на возрасните е должно во рок од три дена од денот на приемот на барањето за акредитација на установите и институциите за образование на возрасните, по службена должност да ја побара документацијата од ставот 4 алинеи 2 и 5 на овој член за која надлежниот јавен орган води службена евиденција.
Овластеното службено лице од надлежниот јавен орган од кој е побарана документацијата од ставот 4 алинеи 2 и 5 на овој член е должно да ја достави бараната документација во рок од три дена од денот на приемот на барањето.
Начинот на акредитација на установите и институциите за образование на возрасните го пропишува министерот.
Министерството во рок од 30 дена од денот на поднесувањето на барањето за акредитација на установата и институцијата донесува решение со кое одлучува по барањето за акредитација на установата и институцијата (во натамошниот текст: решение за акредитација).
Против донесеното решение за акредитација, установата или институцијата има право на жалба во рок од 15 дена до Државната комисија за одлучување во управна постапка и постапка од работен однос од втор степен.
Член 25
Министерството води Централен регистар за акредитација на установите кои реализираат јавно признати и посебни програми, согласно со Законот за општата управна постапка.
Општината, односно градот Скопје води општински регистар за установите кои реализираат јавно признати и посебни програми, односно за институциите кои реализираат посебни програми од своето подрачје согласно Законот за општата управна постапка.
Формата, содржината и начинот на водење на Централниот регистар од ставот 1 на овој член и на општинскиот регистар од ставот 2 на овој член ги пропишува министерот.

Испити на крајот од образованието на возрасните
Член 26
Возрасните своите знаења, вештини и способности, независно од начинот на кој се стекнати, можат да ги докажат со полагање на испити, односно преку проценка на знаењата, вештините и компетенциите преку валидација.
Испитите од ставот 1 на овој член кои не водат до стекнување на квалификација, односно дел од квалификација ги организира установата, односно институцијата за образование на возрасните која ја реализирала програмата за стекнување на знаења, вештини и способности, освен државната матура, училишната матура и завршниот испит во средното образование.
Проценката на знаењата, вештините и компетенциите стекнати преку посебни програмите, односно преку валидација, која  води до стекнување на квалификација, односно дел од квалификација ги организира установата, односно институцијата за образование на возрасните акредитирана за посебни програмите, односно акредитирана за валидација, освен државната матура, училишната матура и завршниот испит во средното образование.
Проценката на знаењата, вештините и компетенциите од став 3 на овој член ги спроведува Комисијата за проценка од  член 42 од овој закон, на начин утврден со акт кој го донесува министерот, на предлог на Центарот.
Полагањето на мајсторскиот испит и испитот за стручна оспособеност се спроведува согласно со прописите  кои ја уредуват оваа дејност.
Начинот на полагањето на испитите во високото образование се утврдува со закон.
Сертификати
Член 27
За знаењата, вештините,способностите и компетенциите стекнати од посебните програми за образование на возрасните се добива сертификат.
За знаењата, вештините, способностите и компетенциите стекнати од  посебните програмите кои водат кон стекнување на квалификација, односно дел од квалификација се добива сертификат за стручна квалификација, со додаток на сертификат, во кој се наведени модулите и излезните резултати од стандардот на квалификација со кои се стекнал учесникот
За стручната квалификација стекната преку процесот на валидација учесникот добива сертификат за стручна квалификација, со додаток на сертификат, во кој се наведени модулите и излезните резултати од стандардот на квалификација со кои се стекнал учесникот. 
За валидираните знаења, вештини и компетенции од модул/ите од стандардот на квалификација учесникот добива сертификат за модул/и на квалификација со додаток на сертификат, во кој се наведени излезните резултати во рамки на модулот од стандардот на квалификација (со кои се стекнал учесникот). 
Називот, содржината и формата на сертификатите и додатокот на сертификатите од ставовите 1, 2 ,3 и 4 на овој член, на предлог на Центарот, ги пропишува министерот.
Сертификатите и додатоците на сертификатите од ставовите 1, 2, 3 и 4 на овој член ги обезбедува Центарот, а понудувачите на услугите за образование на возрасните, односно за валидација плаќаат надомест за истите.
Висината на надоместокот од став 6 на овој член ја утврдува Управниот одбор на Центарот, врз основа на реално напревените трошоци за печетење и доставување на сертификатите и додатоците на сертификатите.
  

Документација и евиденција
Член 28
Установите, односно институциите за образование на возрасните, јавните и приватните установи за образование и институциите за образование на возрасните кои се акредитирани за валидација водат документација и евиденција.
Документацијата од ставот 1 на овој член се води на македонски јазик и неговото кирилско писмо, како и на јазикот и писмото на кои се реализира програмата за образование на возрасните. 
Евиденцијата од ставот 1 на овој член се води на јазикот и писмото на кои се реализира програмата за образование на возрасните.
Содржината и формата на документацијата и евиденцијата од ставот 1 на овој член на предлог на Центарот ги пропишува министерот.
Член 29
Установите, односно институциите за образование на возрасните имаат обврска податоците за програмите кои се реализираат, учесниците и други податоци кои се од важност за следење и развој на образованието на возрасните да ги доставуваат до Центарот, Државниот завод за статистика, како и до општината, односно градот Скопје.
Центарот изготвува годишен извештај за податоците и го доставува до министерството и до Советот.

Права и обврски на учесниците во образование на возрасните
Член 30
Учесник во програмите за образование на возрасните може да биде лице кое има навршено 15 години и ги исполнува другите услови пропишани со програмата.
Статус на учесник се стекнува со склучување на договор за вклучување во програмата за образование на возрасните.
Статус на учесник престанува со завршувањето на програмата, испишување од програмата или на друг начин предвиден со договорот од членот 15 на овој закон.
Член 31
Учесниците имаат право:
- доколку се во работен однос, за време на посетување на програмата за образование на возрасните, да можат да користат одмор во траење од четири работни дена во текот на годината и 
- да го раскинат договорот според условите утврдени во договорот. 
Учесниците имаат обврска:
- да го достават договорот од членот 15 на овој закон до работодавачот, 
- да ги почитуваат правилата за заштита при работа и
- да ги исполнуваат и другите обврски наведени во договорот. 
IV. ВАЛИДАЦИЈА НА НЕФОРМАЛНО И ИНФОРМАЛНО УЧЕЊЕ
Член 35
 
Валидација на неформално или информално учење (во натамошниот текст: валидација) има за цел да им овозможи препознавање и признавање на знаењата, вештините и компетенциите кои ги стекнале лицата со неформално учење или информално учење. 
 
Член 36
Валидација може да вршат само акредитирани јавни и приватни установи за образование и институции за образование на возрасните (во натамошниот текст: понудувачи на услуги за валидација).
            Понудувачите на услуги за валидација имаат право да:
-      го организираат процесот на валидација на неформалното и информалното учење според одредбите од овој закон,
-      предлагаат развивање и унапредување на стандарди на занимање и стандарди на квалификации до надлежните институции.
Понудувачите на услуги за валидација имаат обврска:
-      да го спроведуваат процесот на валидација согласно утврдените механизми и стандарди за квалитет, 
-   да обезбедат работни услови во рамки на процесот на валидација согласно Законот за безбедност и здравје при работа,
-   да ги исполнуваат обврските од договорот со учесниците,
-   да даваат информации, насоки и поддршка на учесниците пред, за време на и по завршување на процесот на валидација,
-   да обезбедат независен и транспарентен процес на проверка на знаењата, вештините и компетенциите на учесникот,
-   да ги прибираат и обработуваат личните податоците за учесниците во согласност со Законот за заштита на личните податоци,
-   да ги доставуваат податоците за бројот на  учесници, ангажираниот кадар и други податоци кои се од важност за следење и развој на процесот на валидација до Центарот, Државниот завод за статистика, како и до општината, односно градот Скопје.
 
Член 37
           Акредитација на понудувачите на услуги за валидација врши Министерството, по претходно објавен јавен повик од Центарот. 
 Јавниот повик од став 1 на овој член се објавува на интернет страната на Министерството и на Центарот.
Понудувачот на услуги за валидација може да го спроведува процесот на валидација доколку има простор, опрема и кадар соодветен за спроведување на процесот на валидација за конкретната стручна квалификација, за што поднесува барање за акредитација на понудувачи на услуги за валидација, преку Центарот до Министерството.
Стандардите за просторот, опремата и кадарот од ставот 3 на овој член ги утврдува министерот, на предлог на Центарот. 
Кон барањето од ставот 3 на овој член  задолжително се приложува следната документација: 
- доказ за регистрирана дејност, издаден од Централен регистар на Република Северна Македонија, 
- елаборат на установата или институцијата, 
- податоци за просторот, опремата, доказ за сопствеништво/изнајмување и структура на просторот,
-доказ дека има вработено/ангажирано лице од редот на лицата запишани во Каталогот за советници за валидација,
-доказ дека има вработено/ангажирано лице од редот на лицата запишани во Каталогот за проценувачи за валидација, за соодветна стручна квалификација. 
Образецот на барањето од ставот 3 на овој член ги пропишува министерот надлежен за работите од областа на образованието. 
Проверка на исполнетоста на условите за акредитација на понудувачите на услуги за валидација врши комисија формирана од министерот, составена од по еден член од Министерството, Центарот за образование на возрасните, Центарот за стручно образование и обука.
Комисијата од став 7 на овој член првично врши проверка на доставената документација од став 5 на овој член и врз основа на посебни критериуми за селекција, утврдени од министерот, на предлог на Центарот, врши избор на  понудувачите на услуги за валидација кои се јавиле на јавниот повик.
Трошоците за проверката на исполнетоста на условите за акредитација на избраниот понудувач/и на услуги за валидација од став 8 на овој член е на негов товар.
Висината на трошоците од став 9 на овој член ја утврдува министерот, врз основа на реално направените трошоци и бројот на квалификации за кој се врши акредитација.
Начинот на акредитација на понудувачот на услуги за валидација го пропишува  министерот.
Министерството, во рок од 60 дена од денот на поднесувањето на барањето за акредитација на понудувачот на услуги за валидација, донесува решение со кое одлучува по барањето за акредитација на понудувачот на услуги за валидација (во натамошниот текст: решение за акредитација).
Решението  од ставот 12 на овој член  е со важност пет години.
Министерството решението за акредитација го доставува и до Центарот. 
 Против донесеното решение за акредитација, барателот има право на жалба во рок од 15 дена до Државната комисија за одлучување во управна постапка и постапка од работен однос од втор степен.
 
Член 38
Министерството води Централен регистар за акредитирани понудувачи на услуги за валидација на неформално и информално учење, согласно со Законот за општата управна постапка. 
Формата, содржината и начинот на водење на регистарот од ставот 1 на овој член ги пропишува министерот.
 
Член 39
Учесник во процесот на валидација може да биде лице кое има навршено најмалку 18 години.
Статус на учесник престанува со завршување на процесот, испишување од процесот или на друг начин предвиден со договорот од  членот 40 од овој закон.
 
Член 40
За процесот на валидација се склучува договор меѓу понудувачите на услуги за валидација и учесникот.
             Во договорот од ставот 1 на овој член се уредуваат условите за спроведување на процесот за валидација.
             Пред започнување на процесот за валидација договорот треба да биде потпишан. 
Висината на надоместокот  за валидација, ја определува Управниот одбор на Центарот. 
Висината на надоместокот зависи од стручната квалификација која се валидира. 
Висината на надоместокот од ставот(4 на овој член се објавува на интернет страната на Центарот и на Министерството,
Содржината, формата и постапката на потпишување на договорот од ставот 1 на овој член се утврдува од Центарот. 
Член 41
Процесот на валидација се врши врз основа на Методологија за процесот на валидација за стекнување на стручна квалификација, која ја утврдува министерот, на предлог на Центарот.
 Процесот на валидација се врши само за стекнати стручни квалификации на нивоата од II до 5Б од Македонската рамка на квалификации и за образовна квалификација на ниво I од Македонската рамка на квалификации,
 
Член 42
Проценката на знаењата, вештините и компетенциите на учесникот ја врши Комисија за проценување, формирана од понудувачот на услуги за валидација. Комисијата е составена од тројца членови од кои еден член е проценувач од редот на вработени/ангажирани лица кај понудувачот на услуги за валидација, запишани во Каталогот на проценувачи, а два члена се  надворешни проценувачи.
Надворешните проценувачи од ставот 1 на овој член, на барање на понудувачот на услуги за валидација, ги определува Центарот, од редот на проценувачите запишани во каталогот на проценувачи.
На надворешните проценувачи од ставот 1 на овој член им следи надоместок за нивното учество во Комисијата за проценување. Висината на надоместокот ја утврдува Управниот одбор на Центарот, врз основа  на бројот на учесниците.
 
Член 43
Центарот на својата интернет страна објавува јавен повик за заинтересирани лица за проценувачи  за валидација и јавен повик за советници за валидација. 
Видот  и степенот на  стручната  подготовка  на  лицата  кои  се обучуваат за проценувачи за валидација се уредува со стандард за квалификација на проценувачи, кој се донесува согласно Законот за националната рамка на квалификации. 
Видот   и степенот на  стручната  подготовка  на  лицата  кои  се обучуваат за советници за валидација се уредува со стандард за квалификација на проценувачи, кој се донесува согласно Законот за националната рамка на квалификации. 
Избраните кандидати за проценувачи за валидација и избраните кандидати за советници за валидација следат обука за проценувачи, односно обука за советници за валидација.
 Обуките од ставot 4 на овој член ги спроведува Центарот по програми за обука, кои ги утврдува министерот, на предлог на Центарот.
 По успешно завршената обука на кандидатот му се издава сертификат за стекната квалификација за проценувач за валидација и се запишува во Каталогот на проценувачи за валидација, односно му се издава сертификат за стекната квалификација за советник за валидација и се запишува во Каталогот на советници  за валидација.
 Каталогот за проценувачи за валидација и Каталогот за советници за валидација се објавуваат на интернет страната на Центарот.
Трошоците за следењето на обуките од став 4 на овој член се на товар на кандидатот за следење обука, понудувачот на услуги за валидација, или друго заинтересирано правно и физичко лице. 
Обучувачите за обуките од став 4 имаат право на паричен надомест по одржана обука, што го определува Управниот одбор на Центарот.
Висината на паричниот надоместок од став 9 на овој член се определува врз основа на број на денови на реализирана обука.
 
  
Член 44
Понудувачите на услуги за валидација водат документација и евиденција.
Документацијата од ставот 1 на овој член се води на македонски јазик и неговото кирилско писмо, како и на јазикот и писмото на кои се спроведува валидацијата на неформалното и информалното учење. Евиденцијата од ставот 1 на овој член се води на јазикот и писмото на кои се спроведува валидацијата на неформалното и информалното учење.
Содржината и формата на документацијата и евиденцијата од ставот 1 на овој член на предлог на Центарот ги пропишува министерот.
 
Член 45
Евиденцијата за учесници кои се стекнале со сертификат за валидација се води во база на податоци, објавена на веб страницата на Центарот.
Евиденцијата од ставот 1 на овој член се води согласно со Законот за општата управна постапка.
Базата од ставот 1 на овој член е составена одвиденција за лица кои се стекнале со стекнале со сертификат за валидација и ги содржи следните податоци: име и презиме, општина, датум на издавање на сертификатот, стекната квалификација, понудувачот на услугата за валидација. 
Податоците од базата ги ажурира Центарот, врз основа на податоците добиени од понудувачите на услугата за валидација.
Понудувачите на услугата за валидација податоците за учесниците кои се стекнале со сертификат за валидација, по електронски пат ги доставува во Центарот, во рок од десет дена од денот на издавањето на сертификатот.
 
V. ФИНАНСИРАЊЕ НА ОБРАЗОВАНИЕТО НА ВОЗРАСНИТЕ
Член 46
Средствата за финансирање и поттикнување на образованието на возрасните и за валидација се обезбедуваат од Буџетот на Република Северна Македонија, од буџетите на  единиците на локалната самоуправа (во натамошниот текст: јавните средства), од учесниците во образованието на возрасните и учесниците во валидацијата и од други извори утврдени со закон.
Член 47
Од Буџетот на Република Северна Македонија се обезбедуваат средства за:
- трошоците за реализација на програмите за основно образование на возрасните, 
- трошоците за реализација на програмите за средно образование на возрасните кои имаат завршено само основно образование, 
- тековно одржување на установите за образование на возрасните на кои државата е основач и 
- трошоците за следењето, унапредувањето и развојот на образованието на возрасните. 
Член 48
Од буџетите на единиците на локалната самоуправа се обезбедуваат средства за:
- трошоци поврзани со реализација на програмите во установите за образование на возрасните на кои единицата на локалната самоуправа е основач,
- тековно одржување во установите за образование на возрасните на кои единицата на локалната самоуправа е основач и 
- инвестиции во установите за образование на возрасните на кои единицата на локалната самоуправа е основач. 
Член 49
Од Буџетот на Република Северна Македонија и од буџетите на единиците на локалната самоуправа можат да се одобрат финансиски средства за: 
- опремување со наставни и други средства,
- трошоците за валидација,
- трошоците за изведување на посебите програмите, и
- развој и реализација на иновативни програми за образование на возрасните. 
Член 50
Средствата од Буџетот на Република Северна Македонија, утврдени во членот 47 став 1 алинеи 1 и 2, член 48 алинеи 2 и 3 од овој закон, се доделуваат на установите, односно институциите за образование на возрасните, односно за валидација,  врз основа на јавен конкурс кој го распишува Центарот на својата интернет страна.
Средствата од буџетите на единиците на локалната самоуправа, утврдени во членот 49 став 1 алинеја 1 од овој закон се доделуваат на установите, односно институциите за образование на возрасните, односно за валидација врз основа на јавен конкурс кој го распишува единицата на локалната самоуправа.

VI. ЦЕНТАР ЗА ОБРАЗОВАНИЕ НА ВОЗРАСНИТЕ
Член 51
Центарот за образование на возрасните е јавна установа за образование на возрасните во Република Северна Македонија, како посебно правно лице.
Член 52
Во Центарот се усогласуваат и интегрираат јавните интереси и интересите на социјалните партнери во образованието на возрасните во Република Северна Македонија.
Центарот ја координира соработката со меѓународните институции и организации во областа на образованието на возрасните и доживотното учење.
Член 53
Центарот ги врши следниве работи:
- го развива образованието на возрасните заради усогласување на потребите со современиот технолошки и општествен развој, 
-го развива процесот на валидација заради усогласување со пазарот на трудот и со потребите на населението во контекст на доживотно учење,
- дава поддршка на социјалното партнерство на сите нивоа и фази во планирањето, развојот и реализацијата на образованието на возрасните, 
- го поврзува образованието на возрасните и работата во контекстот на доживотното учење,
- развива европска ориентација на образованието на возрасните, 
-подготвува концепции за образованието на возрасните, 
-  изготвува стандарди на занимања за програмите за образование на возрасните, 
- учествува во изготвување во стандарди на квалификации,
- изготвува модели на јавно признати и  посебни програми за образование на возрасните, 
- изготвува посеби програми за образование на возрасните,
- врши верификација на посебни програми, 
- издава каталог на јавно признати програми  и верифицирани посебни и го објавува на официјалната Интернет страница на Центарот, 
- обезбедува поддршка на образованието на возрасните преку советување, инструирање и менторирање на кадарот кој ги реализира програмите за образование на возрасните, 
- дава мислење за исполнетоста на условите на установите и институциите кои бараат акредитација за реализирање на јавно признати програми за образование на возрасните, 
- изработува стандарди за простор и опрема на установите и институциите за образование на возрасните,
- издава каталог на акредитирани установи и институции за образование на возрасните и го објавува на официјалната интернет страница на Центарот и Министерството, 
- посредува во кариерниот развој и професионалната ориентација на учесниците во образование на возрасните, 
- врши обука на советници за валидација и им издава сертификати 
-врши обука на проценувачи за валидација и им издава сертификат,
- издава Каталог на сертифицирани советници за валидација и го објавува на својата интернет страница,
-издава Каталог на сертифицирани проценувачи за валидација и го објавува на својата интернет страница,
- го координира процесот на валидација,
- предлага решенија за подобрување на врските меѓу формалното и неформалното образование, 
- доставува годишен извештај до министерството и Советот за реализација на годишните акциони планови од стратегијата за развој на образованието на возрасните и
- доставува годишен извештај до министерството за објавени јавни конкурси за доделување на средства за реализација на програми за образование на возрасните. 
Член 54
Центарот соработува со: 
- Министерството за образование и наука, 
- Министерството за труд и социјална политика, 
- Министерството за економија, 
- Министерството за локална самоуправа,
- Агенцијата за вработување на Република Северна Македонија, 
- Агенцијата за поддршка на претприемништво на Република Северна Македонија, 
- Државниот завод за статистика, 
- Стопанската комора на Македонија, 
- Сојузот на стопанските комори на Македонија, 
- Занаетчиската комора на Македонија, 
- синдикатите во Република Северна Македонија, 
- Заедницата на единиците на локалната самоуправа, 
- Бирото за развој на образованието,  

- Државниот испитен центар, 
- Центарот за стручно образование и обука,
- понудувачи на услуги за образование на возрасните, 
- понудувачи на услуги за валидација,
- универзитетите во Република Северна Македонија, 
- локалните центри за развој на човечките ресурси, 
- меѓународните институции и организации од областа на образованието на возрасните и валидацијата и 
- невладиниот сектор. 
Управување и раководење со Центарот
Член 55
Со Центарот управува Управен одбор.
Управниот одбор е составен од 11 члена и тоа два члена од министерството, по еден член од министерството надлежно за труд, Заедницата на единиците на локалната самоуправа, Стопанската комора на Македонија, Сојузот на стопански комори на Македонија и Комората на занаетчиите на Македонија и четири члена од редот на стручните работници вработени во Центарот.
При именувањето на членовите на Управниот одбор се применува начелото на соодветна и правична застапеност на заедниците во Република Северна Македонија, имајќи ги предвид јазиците на кои се изведува наставата во основното и средното образование, без да се нарушат критериумите пропишани со овој закон.
Управниот одбор од редот на своите членови избира претседател.
Мандатот на претседателот и членовите на Управниот одбор трае четири години.
Членовите на Управниот одбор ги именува и разрешува Владата на Република Северна Македонија
Член 56
Управниот одбор на Центарот: 
- го донесува Статутот на Центарот, 
- ја усвојува годишна програма за работа на Центарот,
- предлага годишен финасиски план и завршна сметка  до Владата на Република Северна Македонија,
- објавува јавен оглас за именување на директор, во најмалку три дневни весници кои се издаваат на целата територија на Република Северна Македонија од кои еден од весниците што се издаваат на јазикот што го зборуваат најмалку 20% од граѓаните кои зборуваат службен јазик различен од македонскиот јазик,

- врши интервју со кандидатите за директор од пријавените кандидати,
- врши избор на директор од пријавените кандидати на објавениот јавен оглас, 
- го разрешува директорот, 
- одлучува по приговорите и жалбите на вработените во Центарот и 
- врши и други работи утврдени со Статутот. 
Согласност на Статутот на Центарот давa Владата на Република Северна Македонија.
Член 57
Со Центарот раководи директор.
За директор може да биде избрано лице кое ги исполнува следниве услови
1) е државјанин на Република Северна Македонија; 
2) во моментот на именувањето со правосилна судска пресуда не му е изречена казна или прекршочна санкција забрана за вршење на професија, дејност или должност; 
3) има стекнати најмалку 240 кредити според ЕКТС или завршен VII/1 степен на образование; 
4) има минимум пет години работно искуство во областа на образованието и
5) поседува еден од следниве меѓународно признати сертификати или уверенија за активно познавање на англискиот јазик не постар од пет години:
- ТОЕФЕЛ ИБТ најмалку 74 бода,
- ИЕЛТС (IELTS) - најмалку 6 бода, 
- ИЛЕЦ (ILEC) (Cambridge English: Legal) - најмалку Б2 (B2) ниво,
- ФЦЕ (FCE) (Cambridge English: First) - положен, 
- БУЛАТС (BULATS) - најмалку 60 бода или
- АПТИС (АPTIS) - најмалку ниво Б2 (B2). 
Мандатот на директорот на Центарот трае четири години.
Член 58
Директорот на Центарот: 
- ја организира и раководи со работата на Центарот, 
- одговара за законитоста на работата на Центарот, 
- го застапува Центарот пред трети лица, 
- ја предлага годишната програма за работа на Центарот, 
- ги извршува одлуките на Управниот одбор на Центарот, 
- одлучува за правата од работен однос на вработените во Центар и 
- врши други работи утврдени со закон и со Статутот на Центарот. 
Член 59
За вработените во Центарот кој вршат административни работи се применуваат одредбите од Законот за административните службеници и Законот за вработените во јавниот сектор, а за вработените кои вршат помошно-технички работи се применуваат одредбите од Закон за вработените во јавниот сектор и Законот за работните односи.
Финансирање на работата на Центарот
Член 60
Средставата за остварување на дејноста на Центарот се обезбедуваат од Буџетот на Република Северна Македонија и од сопствени приходи од извршените услуги, како и од легати, подароци, донации и други извори.
VII. НАДЗОР
Член 61
Инспекциски надзор и надзор над квалитетот на работата на понудувачите на услугите за  образование на возрасните и на понудувачите на услуги за валидација врши Државниот просветен инспекторат.
Стручен надзор над работата на понудувачите на услугите за  образование на возрасните и на понудувачите на услуги за валидација врши Центарот.
Член 62
Доколку при вршењето на инспекцискиот надзор државниот просветен инспектор утврди дека за првпат е сторена неправилност од членот 44 став 1 алинеи 1 и 2 на овој закон, е должен да состави записник во кој ќе ја утврди сторената неправилност со укажување за отстранување на утврдената неправилност во рок од осум дена и со истовремено врачување на покана за спроведување на едукација на лицето или установата, односно институцијата каде што е утврдена неправилноста при вршењето на инспекцискиот надзор.
Формата и содржината на поканата за едукација, како и начинот на спроведување на едукацијата ги пропишува министерот.
Едукацијата ја организира и спроведува Државниот просветен инспекторат кој го извршил инспекцискиот надзор, во рок не подолг од осум дена од денот на спроведувањето на инспекцискиот надзор.
Едукацијата може да се спроведе за повеќе утврдени исти или истородни неправилности за едно или повеќе лица, односно за една или повеќе установи односно институции.
Доколку во закажаниот термин лицето или установата, односно институцијата над кое се спроведува едукацијата не се јави на едукацијата, ќе се смета дека едукацијата е спроведена.
Доколку лицето или установата, односно институцијата над кое се спроведува едукацијата се јави на закажаната едукација и истата ја заврши, ќе се смета дека е едуцирано по однос на утврдената неправилност.
Доколку државниот просветен инспектор при спроведување на контролниот надзор утврди дека се отстранети утврдените неправилности од ставот (1) на овој член, донесува заклучок со кој ја запира постапката на инспекциски надзор.
Доколку државниот просветен инспектор при спроведување на контролниот надзор утврди дека не се отстранети утврдените неправилности од ставот (1) на овој член, поднесува барање за поведување на прекршочна постапка пред надлежен суд.
Државниот просветен инспекторат кој го извршил инспекцискиот надзор, води евиденција за спроведената едукација на начин пропишан од министерот.
VIII. ПРЕКРШОЧНИ ОДРЕДБИ
Член 63
Глоба во износ од 150 до 250 евра во денарска противвредност ќе се изрече за прекршок на одговорното лица на установата, односно институцијата за образование на возрасни, ако:
- води евиденција и документација спротивно на одредбите од овој закон (член 28) и 
- не достави податоци предвидени во членот 29 од овој закон. 

 Глоба во износ од 250 до 350 евра во денарска противвредност ќе се изрече за прекршок на одговорното лица на установата, односно институцијата за образование на возрасни, ако:
- не склучи договор со учесникот во образование на возрасните (член 15) и 
- на учесникот му наплати трошоци, а истите се обезбедени од јавни средства. 

Глоба во износ од 350 до 500 евра во денарска противвредност ќе се изрече за прекршок на одговорното лица на установата, односно институцијата за образование на возрасните, ако: 
- издаде сертификат за реализирана посебна програма за учесници (член 27 став 1 од овој закон) пред донесувањето на решение за исполнетоста во однос на просторот, опремата и соодветен кадар (член 24) и
- доделените јавни средства на конкурс ги троши ненаменски. 
Глоба во износ од 25 до 50 евра во денарска противвредност ќе му се изрече за прекршок на овластеното службено лице од Центарот кое ја води постапката, а:
- не ги прибави доказите во рок од три дена од денот на приемот на барањето (член 22 став 4 и член 24 став 6 од овој закон) и
- не одлучи по барањето во рок од 30 дена од денот на приемот на барањето (член 22 став 6 и член 24 став 9 од овој закон). 
Глоба во износ од 25 до 50 евра во денарска противвредност ќе му се изрече за прекршок на овластеното службено лице од надлежниот јавен орган од кој се побарани доказите и податоците ако не ги достави бараните докази и податоци во рок од три дена од денот на приемот на барањето (член 22 став 5 и член 24 став 7 од овој закон).
Член 64
Oдмерувањето на висината на глобата за установата, односно институцијата за образование на возрасни се врши согласно Законот за прекршоците.
Член 65
За прекршоците утврдени во член 63 од овој закон, државниот просветен инспектор должен е на сторителот на прекршокот да му издаде прекршочен платен налог, согласно Законот за прекршоци.
Доколку сторителот го прими прекршочниот платен налог, истиот треба да го потпише. Примањето на прекршочниот платен налог од сторителот на прекршокот се забележува во записник.
Во записникот од став 2 на овој член се утврдува начинот на кој ќе се отстранат штетните последици од прекршокот, како и начинот на надминување на последиците од сторениот прекршок.
Кога како сторител на прекршок се јавува правно лице, записникот и прекршочниот платен налог ги потпишува одговорното лице во правното лице или од него овластено лице.
 Државниот просветен инспектор е должен да води евиденција за издадените прекршочни платни налози и за исходот од покренатите постапки.
Во евиденцијата од ставот 5 на овој член се собираат, обработуваат и чуваат следните податоци: име и презиме, односно назив на сторителот на прекршокот, живеалиште, односно престојувалиште, седиште, вид на прекршокот, број на прекршочниот платен налог кој му се издава и исходот на постапката.
Личните податоци од ставот 6 на овој член се чуваат пет години од денот на внесување во евиденцијата.
Министерот ги пропишува формата и содржината на прекршочниот платен налог.
Член 66
За прекршоците утврдени со овој закон прекршочна постапка води и прекршочни санкции изрекува надлежен суд.
IX. ПРЕОДНИ И ЗАВРШНИ ОДРЕДБИ
Член 67
Установите, односно институциите во кои се реализира образование на возрасните во рок од една година од денот на влегувањето во сила на овој закон ќе ја усогласат својата организација, работа, статутите и други општи акти со одредбите од овој закон.
Член 68
Одредбите од член 26 став 3 и 4,  членот 27 став 2,3, 4,6 и 7 , член 35, член 36, член 37, член 38, член 39, член 40, член 41, член 42, член 43, член 44 и член 45 , ќе започнат да се применуваат од 1 јануари 2021 година.
Член 69
Подзаконските акти предвидени со овој закон ќе се донесат во рок од една година од денот на влегувањето во сила на овој закон.
До влегувањето во сила на подзаконските акти утврдени со овој закон ќе се применува Правилникот за критериумите и начинот на остварување на основното образование на возрасните ("Службен весник на Република Македонија" број 27/96).
Член 70
Верификуваните посебни програми за образование на возрасните согласно Законот за образование на возрасните („Службен весник на Република Македонија“ бр. 7/08, 17/11, 51/11, 74/12, 41/14, 144/14, 146/15, 30/16 и 64/18) продолжуваат да важат за период за кои се верификувани.

Член 71
Започнатите постапки за верификација на посебните програмите за образование на возрасните пред влегувањето во сила на овој закон, ќе завршат согласно одредбите од Законот за образование на возрасните („Службен весник на Република Македонија“ бр. 7/08, 17/11, 51/11, 74/12, 41/14, 144/14, 146/15, 30/16 и 64/18).

Член 72
Со денот на влегување во сила на овој закон престанува да важи Законот за образование на возрасните („Службен весник на Република Македонија“ бр. 7/08, 17/11, 51/11, 74/12, 41/14, 144/14, 146/15, 30/16 и 64/18).
Член 73
Овој закон влегува во сила осмиот ден од денот на објавувањето во "Службен весник на Република Северна Македонија
ОБРАЗЛОЖЕНИЕ НА ПРЕДЛОГ НА ЗАКОНОТ 

ЗА ОБРАЗОВАНИЕ НА ВОЗРАСНИТЕ
I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ НА ЗАКОНОТ ЗА ОБРАЗОВАНИЕ НА ВОЗРАСНИТЕ
Предлог Законот за образование на возрасните содржи 73 члена.

Со овој закон се уредуваат организирањето, структурата, финансирањето и управувањето на системот на образование на возрасните. 
Образование на возрасните е дел од единствениот систем на образованието во Република Северна Македонија. 

Во поглавје I се уредуваат одделни поими употребени во овој закон и нивното  значење, видовите на образование на возрасните (формално, неформално и информално учење на возрасните), како и целите и задачите на образованието на возрасните и кои јавни и приватни установи можат да вршат образование на возрасни.

Во поглавје II се уредуваат надлежности за образование на возрасните, односно кои надлежности произлегуваат од министерство за образование и наука, кои надлежности произлегуваат од министерството надлежно за работите за трудот од областа на образованието, надлежности на советот за образование на возрасните , надлежности на едниците на локална самоуправа  како и на социјалните партнери во областа на образованието на возрасните.
Во поглавје III се уредува организирањето на понудувачите на услугите за образование на возрасните, односно правата и обврските на понудувачите на услугите за образование на возрасните, склучување на договори меѓу установата и институцијата, по кои програми се стекнува образование за основно, средно и високо образование. Во ова поглавје се уредува и верификацијата на посебни програми за образование на возрасните, како и акредитацијата на установите и институциите за образование на возрасните, понатака испитите кои се спроведуваат на крајот на образованието на возрасните и добивање на сертификат.
Секоја установа односно институција за образование на возрасните води документација и евиденција.

Во поглавје IV се уредува Валидација на неформално и информално учење со цел да им овозможи препознавање и признавање на знаењата и вештините и компетенциите кои ги стекнале лицата со неформалното учење или информално учење, како и начинот на акредитација на понудувачите на услуги за валидација. За проверка на исполнетоста на условите за акредитација на понудувачите на услугите за валидација врши комисија која е формирана од министерството составена од по еден член од Министерството, Центарот за образование на возрасните и Центар за стучно образование и обука. Се води централен регистар за акредитирани понудувачи на услуги за валидација на неформално и информално учење. Проценката за знаењата, вештините и компетенциите на учесникот ја врши Комисија за проценување на формирана од понудувачот на услугите за валидација. Понудувачите на услугите за валидација водат докуметација и евиденција.
Во поглавје V се уредува начинот на финансирањето на образованието на возрасните и за валидација. Средствата се обезбедени од Буџетот на Република Северна Македонија, од буџетите на единиците на локална самоуправа, од учесниците во образование на возрасните и учесниците во валидација  и од други извори утврдени со закон. Од Буџетот на Република Северна Македонија се обезбедени средства за: трошоци за реализација на програмите за основно образование на возрасните, тековно одржување на установите за образование на возрасните на кои државата е основач и трошоците за следење, унапредување и развој на образованието на возрасните, од буџетите на единиците на локална самоуправа се обезбедуваат средства за трошоци поврзани со реализација на посебните програмите во установата за образование на возрасните на кои единици на локална самоуправа е основач, тековно одржување на установите за образование на возрасните и инвестиции во установите за образование на возрасните на кои единицата на локална самоуправа е основач. Од Буџетот на Република Северна Македонија средства се доделуваат на установата, односно институциите за образование на возрасните, односно за валидација, врз основа на јавен конкурс кој го распишува Центарот на својата интернет страна.Средствата од буџетите на единиците на локална самоуправа се доделуваат на установата, односно институцијата за образование на возрасните , односно валидацијата врз основа на јавен конкурс кој го распишува едницата на локалната самоуправа.
Во поглавје VI се уредува начинот на работа на Центарот за образование на возрасните како јавна установа  и е како посебно правно лице основано од Влада на Република Северна Македонија. Центарот за образование на возрасните го развива образованието на возрасните заради усогласување на потребите со современиот технолошки и општествен развој, го развива процесот на валидација заради усогласување со пазарот на трудот и со потребите на населението во контекст на доживотно учење, дава поддршка на социјалното партнерство на сите нивоа и фази во планирањето, развојот и реализацијата на образованието на возрасните, 
го поврзува образованието на возрасните и работата во контекстот на доживотното учење, развива европска ориентација на образованието на возрасните, подготвува концепции за образованието на возрасните, изготвува стандарди на занимања за програмите за образование на возрасните, учествува во изготвување во стандарди на квалификации, изготвува модели на јавно признати и  посебни програми за образование на возрасните, изготвува посеби програми за образование на возрасните, врши верификација на посебни програми,  издава каталог на јавно признати програми  и верифицирани посебни и го објавува на официјалната Интернет страница на Центарот, обезбедува поддршка на образованието на возрасните преку советување, инструирање и менторирање на кадарот кој ги реализира програмите за образование на возрасните, дава мислење за исполнетоста на условите на установите и институциите кои бараат акредитација за реализирање на јавно признати програми за образование на возрасните, изработува стандарди за простор и опрема на установите и институциите за образование на возрасните, издава каталог на акредитирани установи и институции за образование на возрасните и го објавува на официјалната интернет страница на Центарот и Министерството, посредува во кариерниот развој и професионалната ориентација на учесниците во образование на возрасните, врши обука на советници за валидација и им издава сертификати , врши обука на проценувачи за валидација и им издава сертификат, издава Каталог на сертифицирани советници за валидација и го објавува на својата интернет страница, издава Каталог на сертифицирани проценувачи за валидација и го објавува на својата интернет страница, го координира процесот на валидација, предлага решенија за подобрување на врските меѓу формалното и неформалното образование, доставува годишен извештај до министерството и Советот за реализација на годишните акциони планови од стратегијата за развој на образованието на возрасните и доставува годишен извештај до министерството за објавени јавни конкурси за доделување на средства за реализација на програми за образование на возрасните. 
 Со Центарот управува Управен одбор составен од 11 члена од кои два члена од министерството, по еден член од министерството надлежно за труд, Заедницата на единиците на локалната самоуправа, Стопанската комора на Македонија, Сојузот на стопански комори на Македонија и Комората на занаетчиите на Македонија и четири члена од редот на стручните работници вработени во Центарот.
Со Центарот раководи директор. Директорот на Центарот ја организира и раководи со работата на Центарот, одговара за законитоста на работата на Центарот, го застапува Центарот пред трети лица, ја предлага годишната програма за работа на Центарот, ги извршува одлуките на Управниот одбор на Центарот, одлучува за правата од работен однос на вработените во Центар и врши други работи утврдени со закон и со Статутот на Центарот. Средставата за остварување на дејноста на Центарот се обезбедуваат од Буџетот на Република Северна Македонија и од сопствени приходи од извршените услуги, како и од легати, подароци, донации и други извори.

Во поглавје VII се уредува надзорот односно инспекцискиот надзор и надзорот над квалитетот на работата на понудувачите на услугите за образование на возрасните и на понудувалите на услугите за валидација врши Државен просветен инспекторат, додека стручен надзор над работата на понудувачите на услугите за образование на возрасните и на понудувачите на услугите за валидација врши Центарот. 
Во поглавје VIII се уредуваат прекршочните одредби односно државниот просветен инспектор должен е на сторителот на прекршокот да му издаде прекршочен платен налог, согласно Законот за прекршоци. За прекршоците утврдени со овој закон прекршочна постапка води и прекршочни санкции изрекува надлежен суд.
Во поглавје IX  се уредуваат преодните и завршните одредби односно се уредува влегувањето во сила на законот.
II.МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Со оглед на тоа што со овој закон се донесува нов Закон за образование на возрасните, решенијата содржани во одредбите се меѓусебно поврзани  и чинат една правна целина.
III.ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Целта на предложените законски решенија е регулирање на процесот на валидација на неформалното и информалното учење за прв пат во Република Северна Македонија, унапредување на квалитетот на образованието на возрасните  и да се изврши усогласување со Законот за националната рамка на квалификации.

